
 

Haitian Creole 

 

 
Pou Piblikasyon Imedya: 19 septanm 2014 

GOUVÈNÈ CUOMO ANONSE 10 Cho Televizyon Popilè ki pwodi nan New York pou SEMÈN PREMYE 

PREZANTASYON KAP VINI AN 

 

 

Gouvènè Andrew M. Cuomo jodi a te prezante 10 cho televizyon popilè ki pwodi nan New York kap gen 

premye prezantasyon yo lòt semèn pandan tout sezon otòn nan sou CBS, NBC, ABC ak FOX. Cho 

televizyon yo depanse apeprè $596 milyon konbine sou pwodiksyon nan Eta New York epi enpwaye plis 

pase 34.000 moun nan ekip tounaj ak figiran. 10 seri kap prezante premye fwa sa yo reprezante yon 

kokenn ogmantasyon nan cho k baze nan New York kap pase nan televizyon, nan moman kote gen pou 

kounye a plis seri kap pase ane sa pase nan tout lane 2013 la ki te yon lane ki bat tout rekò. 

 

“Retou sektè film ak televizyon eta sa se yon kokenn siksè pou tout Nouyòkè, ki benefisye plizyè milya 

dola envestisman ak plizyè dizèn milye dyòb li kreye yo,” te deklare Gouvènè Cuomoi. “Prezantasyon lòt 

semèn yon kantite cho televizyon san parèy ki pwodi lakay se yon prèv angajman Eta a ansanm ak travay 

di tout moun kap sipòte efò pwodiksyon yo.”  

 

Pwodiksyon New York annapre yo ap parèt pandan otòn sa (tout lè yo se EST): 

 

CBS: 

Madam Secretary (21/9 - 8:30 p.m.) 

The Good Wife (21/9 - 9:30 p.m.) 

Person of Interest – yon pwodiksyon Warner Bros. (23/9 - 10 p.m.) 

Blue Bloods (26/9 - 10 p.m.) 

 

NBC: 

The Blacklist – yon pwodiksyon Universal Television (22/9 - 10 p.m.) 

Mysteries of Laura – yon pwodiksyon Warner Bros. (24/9 - 8 p.m.) 

Law and Order: SVU – yon pwodiksyon Universal Television (24/9 - 9 p.m.) 

 

ABC: 

Manhattan Love Story (20/9 - 8:30 p.m.) 

Forever – yon pwodiksyon Warner Bros. (23/9 - 10 p.m.) 

FOX: 

Gotham – yon pwodiksyon Warner Bros. (22/9 - 9 p.m.) 

 

Prezidan ak Direktè Egzekitif Leslie Moonves te di konsa, “Gras sipò pèmanan Gouvènè Cuomo ak 

Lejislati Eta New York la, Empire State la rete yon kote estraòdinè pou CBS fè biznis. Nou kontan gen kat 

cho CBS nan pwodiksyon nan New York sezon sa tankou “Blue Bloods,” “The Good Wife,” “Elementary,” 

ak “Madam Secretary.” Mwe di bravo pou Gouvènè a ak Lejislati a pou tout sa yo fè pou garanti New 

York rete yon kote enteresan pou CBS ka pwodi emisyon lemon antye renmen gade." 

 

Ko Prezidan Konsèy Disney Media ak Prezidan Disney/ABC Television Group, Anne Sweeney, te di konsa, 

“Nou chèche nan mache nan lemon antye lè nou deside kibò n ap filme yon epizòd pilòt oubyen baze 

yon nouvo cho. Grasa kredi enpo Eta New York yo ak sipò dyanm Gouvènè Cuomo, pou anpil nan 

pwodiksyon nou yo bon respons lan rete New York.” 

 

Prezidan Konsèy NBC Entertainment, Robert Greenblat, te di konsa, “NBC fyè pou apeprè 40 lane tounaj 

pèmanan nou yo nan Vil New York – depi lane 1975 ak ‘SNL’ san bliye plis pase de dizèn lane franchiz 

‘Law & Order’ Dick Wolf la, ak lòt cho. New York ofri tout tip espas pwodiksyon nou yo bezwen – ak 

prezante cho tankou ‘SVU’ ak ‘The Blacklist’ ki gen yon reyalite ki pa gen pri. Ak ‘The Mysteries of Laura’ 

ki ajoute sezon sa, -- ak “The Tonight Show,” “Late Night” ak “SNL” ki yo tout baze nan New York, nou 

espere kenbe relasyon nou ak eta a pandan ane kap vini yo.” 

 

Anons jodi a make tou dènye reyalizasyon film ak televizyon pou Eta a nan lane 2014, tankou:  

• Retou “The Tonight Show with Jimmy Fallon” ak “America’s Got Talent” nan New York; 

• Kòmansman pwodiksyon nan mwa jen pou nouvo seri Marvel; ak 

• Kantite san parèy epizòd pilòt TV te filme nan premye sis mwa lane 2013 la. 

 

“The Tonight Show with Jimmy Fallon” ak “America’s Got Talent” sipoze pwodi plis pase $150 milyon 

nan depans ak plis pase 1.000 dyòb konbine, pandan seri Marvel la sipoze pwodi plizyè santèn milyon 

nan depans ak plis pase 3.000 dyòb pandan pwodiksyon an. 

 

Yon total 23 epizòd pilòt te filme nan New York nan mwa jwen ane sa – mwens pase mwaye tan an pase 

lane pase. Anplis, 23 epizòd pilòt yo te filme nan mwa jen ane sa te pwodi apeprè $127 milyon depans 

ak 15.915 dyòb ak nouvo anpwaye, konpare ak 23 epizòd pilòt yo te filme ak apeprè $117 milyon depans 

ak apeprè 13.150 dyòb ak nouvo anpwaye pandan tout lane 2013 la. 

 

Prezidan Direktè General ak Manm Komisyon Empire State Development, Kenneth Adams, te di konsa, 

“Eta New York se premye kote pou pwodiksyon televizyon ak film, ki ofri divès peyizaj iben ak riral pandan 

lap bau talan ak resous sektè spektak la bezwen pou l develope ak pwospere. Anba lidèchip Gouvènè 

Cuomo, pwogram kredi enpo pwodiksyon Empire State la rete yon gwo atraksyon pou seri televizyon 

paske li pèmèt yon planifikasyon sou plizyè lane, li kreye dyòb epi li bay ekonomi New York yon boustè.” 

Prezidan IATSE Local 52, John Ford, te di konsa, “Enpak kredi enpo pwodiksyon an pa negosyab. Lontan 

New York te sitou yon espas eksteryè yon lè konsa pou lon metraj. Pwodiksyon televizyon esploze pou l 

vin pi gwo majorite travay nou. Li kreye plizyè nouvo dyòb byen peye pou rezidan New York. Yon lòt fwa 

ankò, m ap di bravo pou Gouvènè Cuomo ak Lejislati a pou sipò yo bay sektè nou an.” 

 

Prezidan Teamsters Local 817, Tommy O’Donnell te di konsa, “Lòt semèn, espektatè TV pral wè sa chofè 

kamyon pwa lou ak direktè distribisyon wòl viv nan nèf mwa k sot pase yo: yon esplozyon televizyon nan 

New York. Cho ki pral prezante premye fwa yo pwodi yon boum nan kantite nouvo anpwaye Teamster 

Local 817 anpatikilye, ak Nouyòkè anjeneral. Dapre mwenmenm, se yon viktwa pou piblik kap gade a ak 

yon viktwa pou sitwayen Eta New York.” 

 

Pwogram kredi enpo film ak televizyon Eta a te kreye nan lane 2004. Depi lè li te pran fonksyon nan lane 

2011, Gouvènè Cuomo te fè rale sektè pwodiksyon fim ak televizyon ak apre-pwodiksyon yo ansanm 

avèk nouvo dyòb ak enpak ekonomik kap kreye yo, yon konpozan enpòtan nan estrateji jeneral 

administrasyon li a pou devlope ekonomi Eta New York. Gouvènè a siyen plizyè chanjman enpòtan nan 

lwa pou pwogram nan, ki plase anba administrasyon Empire State Development, pou fè New York pi 

konpetitif nan mache mondyal sa, epi refòm sa yo pote rezilta enpòtan, tankou kraze rekò lane 2013 la, 

ansanm ak 546 pwojè film oubyen aplikasyon nan pwogram lan pandan kat dènye lane k sot pase yo, 

plizyè milya dola nan depans ak plizyè dizèn milye dyòb pou Eta a. 

 

Kèk Enfòmasyon sou Biwo Gouvènè Eta New York la pou Devlopman Film Sinema & Televizyon  

 

Biwo Gouvènè Eta New York la pou Devlopman Film Sinema ak Televizyon, yon depatman Empire State 

Development la, ofri pwodiksyon film, televizyon ak piblisite ak kredi enpo apre pwodiksyon pou depans 

yo otorize nan Eta New York. Biwo a sèvi tou kòm yon koneksyon ant konpayi pwodiksyon ak otorite vil 

ak lokal, ajans eta, yon rezo kontak nan tout eta a, biwo film lokal ak espesyalis eklerè ak rejisè 

pwofesyonèl. Pou jwenn plis enfòmasyon sou pwodiksyon film nan Eta New York oubyen Pwogram Kredi 

Enpo Pwodiksyon ak Apre Pwodiksyon film, ale sou www.nylovesfilm.com.  

